ՏԵՂԵԿԱՆՔ

«Հայաստանի Հանրապետության Լոռու մարզի Ուրասարի գյուղական համայնքի հողերի նպատակային նշանակությունը փոխելու մասին» ՀՀ կառավարության որոշման նախագծի հիմնավորման

	1.
	Անհրաժեշտությունը

«Հայաստանի Հանրապետության Լոռու մարզի Ուրասարի գյուղական համայնքի հողերի նպատակային նշանակությունը փոխելու մասին» Հայաստանի Հանրապետության կառավարության որոշման անհրաժեշտությունը պայմանավորված է ՀՀ Լոռու մարզի Ուրասար գյուղական համայնքի վարչական տարածքում գտնվող իրավաբանական անձի սեփականության հանդիսացող գյուղատնտեսական նշանակության հողերից 5.94 հեկտար այդ թվում` վարելահող 2.6հա և արոտ 3.34 հա փոխադրել ջրային հողերի կատեգորիա` ձկնաբուծական արհեստական լճակների և օժանդակ կառույցների կառուցման համար: 

	2.
	Ընթացիկ վիճակը և խնդիրները

Լոռու մարզի Ուրասարի գյուղական համայնքը չունի հաստատված գլխավոր հատակագիծ կամ գոտևորման սխեմա: 

ՀՀ Լոռու մարզի Ուրասար գյուղական համայնքի ժամանակավոր սխեմայով ներկայացված 5.94 հա գյուղատնտեսական նշանակության հողերի սեփականատեր է հանդիսանում “Չքնաղ գետի ձուկ” ՍՊԸ-ն, որն իր դիմումով ցանկություն է հայտնել նշված տարածքում զբաղվել ձկնաբուծությամբ: Նշված հողամասերը գտնվում են միմյանց հարևանությամբ և նպատակահարմար են ձկնաբուծությամբ զբաղվելու համար, քանի որ գտնվում են այդ նպատակի համար բնակլիմայական  նպաստավոր գոտում, ինչպես նաև հաշվի է առնվել ձկնաբուծության ասպարեզում տարածշրջանի փորձը: 

Հողամասերը չեն դասվում Հայաստանի Հանրապետության հողային օրենսգրքի  60-րդ հոդվածի   շարքին և չեն գտնվում միջպետական և հանրապետական նշանակության ավտոճանապարհներին հարող տարածքում: :

<<Հայաստանի Հանրապետության Լոռու մարզի Ուրասար գյուղական համայնքի հողերի օգտագործման ժամանակավոր սխեման հաստատելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:
Առկա են համայնքի ավագանու որոշումը`/հողի օգտագործման ժամանակավոր սխեմային հավանություն տալու մասին/, համայնքի ղեկավարի դրական կարծիքը, մարզպետարանի դրական եզրակացությունը, հողամասի հատակագիծը շրջադարձային կետերի կոորդինատներով` VGS  համակարգում, ինչպես նաև ինժեներական ենթակառուցվածքների` գազատարի, էլեկտրահաղորդման գծերի և պատմության ու մշակույթի հուշարձանների մասին տեղեկանքները:

	3.
	Տվյալ բնագավառում իրականացվող քաղաքականությունը
Ուրասար գյուղական համայնքի հողերի օգտագործման ժամանակավոր սխեման ներկայացվել է հաշվի առնելով բնակչության և համայնքի հեռանկարային շահերը` կխթանվի փոքր և միջին բիզնեսի կայացումը համայնքում, որի արդյունքում կստեղծվեն նոր աշխատատեղեր: 

	4.
	Կարգավորման նպատակը և բնույթը
Սեփականատերը ներկայացրել է իրատեսական առաջարկ տվյալ տարածքում ծկնաբուծությամբ զբաղվելու համար, քանի որ իրեն սեփականության իրավունքով պատկանող հողամասերը չեն օգտագործվում ըստ նպատակային նշանակության:

	5.
	Նախագծի մշակման գործընթացում  ներգրավված ինստիտուտները և անձիք
ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ  բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ ԿԱ անշարժ գույքի կադաստրի պետական կոմիտե

	6.
	 Ակնկալվող արդյունք

Հողի նպատակային նշանակության փոփոխման արդյունքում մինչև այժմ ըստ նպատակային նշանակության չմշակվող հողերը կօգտագործվեն ըստ նոր նպատակային նշանակության, կբացվեն նոր աշխատատեղեր, որը ուղեցույց կհանդիսանա նաև համայնքում և տարածաշրջանում փոքր և միջին բիզնեսով զբաղվելու ցանկություն ունեցողների համար:








